
Полацк быў акупіраваны нямецка-фашысцкімі захопнікамі 16 ліпеня 1941 г., яны стварылі тут 

3 лагеры смерці. Усяго за час акупацыі ў горадзе і раёне забіта 300 тысяч чалавек. У Полацку былі 

разбураны ўсе прамысловыя прадпрыемствы і 96 % жылога фонду. 

У горадзе і раёне барацьбу супраць фашыстаў вялі Полацкае партыйна-камсамольскае 

падполле, Полацкія падпольныя райкамы КП(б)Б (06.06.19421–05.11.1943) і ЛКСМБ (26.05.1942–

01.12.1943), партызанскія брыгады 3-я Беларуская, імя С. М. Кароткіна, імя Ракасоўскага, імя 

Чапаева, Расонская імя Сталіна, А. М. Крыўскага, «Няўлоўныя», асобныя атрады «Баявы», «Трэція». 

Вызвалены ў ходзе Полацкай наступальнай аперацыі (24.06–04.07.1944 г.) войскамі 1-га 

Прыбалтыйскага фронту. 

1 ліпеня злучэнні 6-й гвардзейскай і 4-й ударнай армій нанеслі ўдары па сыходзячыхся на 

Полацк накірунках. Да зыходу дня 23-і гвардзейскі і 83-і стралковыя корпусы з упартымі баямі 

прайшлі ад 4 да 20 км, а 22-і гвардзейскі стралковы корпус генерал-маёра А. І. Ручкіна выйшаў на 

бліжэйшыя подступы да горада. На наступны дзень яго часці ўварваліся на ўсходнюю ўскраіну 

Полацка. Адначасова сюды выйшла 51-я гвардзейская стралковая дывізія (генерал-маёр 

С. В. Чэрнікаў) са складу 23-га гвардзейскага стралковага корпуса. Адбіваючы шматлікія контратакі, 

яна выбіла ворага з усёй левабярэжнай часткі горада і ў ноч на 3 ліпеня выйшла да Заходняй Дзвіны. 

Наземныя войскі актыўна падтрымлівала авіяцыя 3-й паветранай арміі, якая аслабіла сваімі 

ўдарамі агнявы моц нямецкіх войскаў. 

Падраздзяленні 51-й гвардзейскай стралковай дывізіі пераадолелі Заходнюю Дзвіну і, 

замацаваўшыся на працягу ночы 4 ліпеня на захопленых плацдармах, раніцай нанеслі ўдар па 

ворагу. Да 6 гадзін раніцы горад быў вызвалены. 

У вызваленні Полацка прымалі ўдзел: 

4-я ўдарная армія – 83-і сталковы корпус (генерал-маёр М. Л. Салдатаў) у складзе: 332-ой 

стралковай дывізіі (палкоўнік Ц. Ф. Ягошын), 119-й стралковай дывізіі (генерал-маёр І. І. Харун),                

360-ай стралковай дывізіі (генерал-маёр І. І. Чынноў); 138-я гарматная артылерыйская брыгада 

(палкоўнік В. А. Лебедзеў); 2-я інжынерна-сапёрная брыгада (палкоўнік М. В. Сакалоў). 

6-я гвардзейская армія – 23-і гвардзейскі стралковы корпус (генерал-лейтэнант 

А. М. Ермакоў) у складзе: 51-ай стралковай дывізіі (генерал-маёр І. П. Чэрнікаў); 143-ай танкавай 

брыгады (палкоўнік А. С. Падкоўскі); танкавая група ў складзе: 333-га цяжкага самаходнага 

артылерыйскага палка (маёр П. М. Бяссчотнаў, ён жа камандзір групы), 2-га асобнага гвардзейскага 

цяжкага танкавага палка (падпалкоўнік А. П. Пахарукаў); 335-га гвардзейскага цяжкага самаходнага 



артылерыйскага палка (палкоўнік І. І. Дусь); 8-й гарматнай артылерыйскай дывізіі (палкоўнік 

Г. І. Капітоненка), 27-й гвардзейскай гарматнай артылерыйскай брыгады (палкоўнік М. А. Заўялаў); 

103-й гаўбічнай артылерыйскай брыгады вялікай магутнасці (палкоўнік П. І. Чайкоўскі) 21-ай 

артылерыйскай дывізіі прарыву (генерал-маёр артылерыі К. М. Самборскі), 45-й асобнай 

знішчальна-супрацьтанкавай артылерыйскай брыгады (падпалкоўнік А. М. Цяплінскі). 

22-і гвардзейскі стралковы корпус (генерал-маёр А. І. Ручкін) у складзе: 51-й стралковай 

дывізіі (генерал-маёр А. Я. Хвастоў), 90-й гвардзейскай стралковай дывізіі (генерал-маёр 

В. Я. Уласаў), 47-й стралковай дывізіі (палкоўнік П. В. Чарнавус). 

3-я паветраная армія – 11-ы знішчальны авіяцыйны корпус (генерал-маёр авіяцыі 

Г. А. Іваноў) у складзе: 190-й знішчальнай авіяцыйнай дывізіі (палкоўнік В. В. Фокін),                                              

5-ай гвардзейскай знішчальнай авіяцыйнай дывізіі (палкоўнік Ю. Б. Рыкачоў); 211-я штурмавая 

авіяцыйная дывізія (палкоўнік П. М. Кучма), 332-я штурмавая авіяцыйная дывізія (палкоўнік 

М. І. Ціхаміраў), 335-я штурмавая авіяцыйная дывізія (палкоўнік С. С. Аляксандраў), 259-я 

знішчальная авіяцыйная дывізія (палкоўнік Я. А. Курбатаў), 314-я начная бамбардзіровачная 

авіяцыйная дывізія (палкоўнік С. Ф. Плахаў). 

Авіяцыя дальняга дзеяння – 1-ы гвардзейскі авіяцыйны корпус дальняга дзеяння (генерал-

маёр авіяцыі Д. П. Юханаў) у складзе: частка сіл 1-й гвардзейскай авіяцыйнай дывізіі дальняга 

дзеяння (палкоўнік І. П. Балашоў), частка сіл 6-й гвардзейскай авіяцыйнай дывізіі дальняга дзеяння 

(палкоўнік С. І. Чамаданаў); 7-ы авіяцыйны корпус дальняга дзеяння (генерал-лейтэнант авіяцыі 

В. Я. Несцерцаў) у складзе: 1-ай авіяцыйнай дывізіі дальняга дзеяння (палкоўнік В. А. Картакоў),               

12-ай авіяцыйнай дывізіі дальняга дзеяння (палкоўнік І. І. Глушэнка); 8-ы авіяцыйны корпус дальняга 

дзеяння (генерал-маёр авіяцыі М. М. Буянскі) у складзе: 36-ай авіяцыйнай дывізіі дальняга дзеяння 

(генерал-маёр авіяцыі В. П. Дранін), 48-ай авіяцыйнай дывізіі дальняга дзеяння (палкоўнік 

С. К. Набокаў). 

Загадам ВГК прысвоена найменне Полацкіх:  

29-ай стралковай дывізіі (палкоўнік А. К. Макар’еў); 332-й стралковай дывізіі (палкоўнік 

Ц. Ф. Ягошын); 44-й мотастралковай брыгадзе (падпалкоўнік А. І. Халаеў); 154-му гвардзейскаму 

стралковаму палку (падпалкоўнік В. Дз. Ляпуноў); 156-му гвардзейскаму стралковаму палку 

(падпалкоўнік М. М. Храброў); 158-му гвардзейскаму стралковаму палку (падпалкоўнік М. К. Бялоў); 

210-му гвардзейскаму стралковаму палку (падпалкоўнік Ф. Р. Крывамлін); 213-му гвардзейскаму 

стралковаму палку (падпалкоўнік А. Х. Свідзі); 219-му гвардзейскаму стралковаму палку 

(падпалкоўнік А. І. Расоўскі); 159-ай танкавай брыгадзе (палкоўнік І. А. Фёдараў); 2-му асобнаму 

гвардзейскаму цяжкаму танкаваму палку; 333-му гвардзейскаму цяжкаму самаходнаму 

артылерыйскаму палку; 335-му гвардзейскаму цяжкаму самаходнаму артылерыйскаму палку;                  

171-му асобнаму танкаваму батальёну (маёр Ф. М. Сцепанюк); 45-ай асобнай знішчальна-

супрацьтанкавай артылерыйскай брыгадзе; 283-му гаўбічнаму артылерыйскаму палку (падпалкоўнік 

П. Д. Лабкоў); 1304-му гарматнаму артылерыйскаму палку (палкоўнік А. С. Абрамян); 22-му асобнаму 

гвардзейскаму мінамётнаму палку (падпалкоўнік В. Я. Супрун); 26-му гвардзейскаму мінамётнаму 

палку (падпалкоўнік М. А. Смірноў); 99-му асобнаму гвардзейскаму мінамётнаму палку (падпалкоўнік 

П. П. Нікалаенка); 408-му армейскаму мінамётнаму палку (падпалкоўнік А. Р. Кудрашоў); 2-ой 

інжынерна-сапёрнай брыгадзе; 37-му матарызаванаму пантонна-маставому батальёну (маёр 

Р. Я. Смірноў); 49-му асобнаму палку сувязі (падпалкоўнік І. П. Каваленка); 134-му асобнаму 



батальёну сувязі (маёр А. П. Мураўёў); 512-му асобнаму лінейнаму батальёну сувязі (маёр 

У. В. Галіцкіх); 190-й знішчальнай авіяцыйнай дывізіі; 314-ай начной бамбардзіровачнай авіяцыйнай 

дывізіі; 72-му гвардзейскаму знішчальнаму авіяцыйнаму палку (падпалкоўнік П. П. Заварухін);                   

683-му штурмавому авіяцыйнаму палку (падпалкоўнік М. В. Байкоў); 761-му знішчальнаму 

авіяцыйнаму палку (маёр К. М. Разаронаў). 

Войскам, якія ўдзельнічалі ў вызваленні Полацка, загадам ВГК ад 4 ліпеня 1944 г. аб’яўлена 

падзяка і ў Маскве дадзены салют 20 артылерыйскімі залпамі з 224 гармат. 

